
*چۆن بوو، هاتیە نێو دنیای یاری گۆڕەپان 
و مەیدان؟

-من خ������ۆم ئارەزوویەكی زۆرم هەبوو لەوەرزش 
كردن و خۆشبەختانە توانیم خۆمی لێ بدۆزمەوە، 

بۆیە یاری هاوێشتنی قورسایم هەڵبژارد.
* ئاس������تی یاری گۆڕەپ������ان و مەیدان چۆن 

دەبینی لەكوردستان؟
-ئاس������تی ئەم یارییە 
ن  س������تا د ر كو لە
لەپێشكەوتندایە، 
زۆربەی یانەكانی 
نیش  س������تا د ر كو
باش������ی  گرنگی 
پێدەدەن لەسەر ئاستی 
شارەكانی كوردستان.

*ئەی ئاستی ئەم 
یاریی������ە لەس������لێمانی 

لەچ ئاستێكە؟
-ش������اری س������لێمانی 

یك������ی  ا د گۆڕەپ������ان بە یارییەكان������ی 
و مەی������دان هەژماردەكرێ������ت، چونكە س������اڵانە 
ژمارەیەك������ی زۆر لەیاریزانانی بەتوانا لەم ش������ارە 
لەئاس������تی كوڕان وكچان بەدیار دەكەون، ئەوەش 
ئاماژەیە بۆپێشكەوتن و گرنگی زیاتری وەرزشی 

گۆڕەپان و مەیدان لەم شارە.
*پێت باشە چی بكرێت بۆ بەرەوپێشبردنی ئەم 

یارییە لەكوردستان؟
- پێم باش������ە لەهەموو ش������ارێك یاریگایەكی 
تایبەت هەبێت بەیارییەكانی گۆڕەپان و مەیدان، 
یانەكانیش گرنگی بەتواناكانی ئاستەكانی تەمەن 
بچووك بدەن، پاڵەوانێتی زیاتر بكرێتەوە بۆئەوەی 

ئاستی ئەم یارییە زیاتر پێشبكەوێت.
*ئەنجامە باش������ەكانت چین وەكو 

یاریزان؟
ئەنجامی  -چەندی������ن 
بەدەستهێناوە  باشم 

لەسەر ئاستی كوردستان.
*كێشەو گرفتان چییە لەم یارییە؟

-ئێمە لەیانەی پێشمەرگەی سلێمانی هیچ 
كێش������ەیەكمان نییە كە تایبەت بێت بەخۆمان، 
بەڵام یانە هەیە كێش������ەی یاریگاو پێداویستیان 
هەیە، پێویستە بۆئەمانیش كێشەكانیان چارەسەر 
بكرێت. پێویستیش������ە كە پێداویستی تایبەتیمان 
لە ڕم و پێداویس������تیەكانی ت������ر بۆدابین بكرێت 

باشترە.
*خانەوادەكەت ڕێگریت لێ ناكەن لەوەرزش 

كردنت؟
-هیچ كات ڕێگرییان لێم نەكردووە لەوەرزش 
ك������ردن بگرە زۆری������ش ه������اوكارم بووینە، ئەوان 

هۆكاربوونە بۆپێشكەوتنی ئاستم.
* هیواو ئاواتت وەكو كچە وەرزشكارێك؟

-بەهیوای ئەوەم بتوانم ئەنجامێكی شایستە 
لەسەر ئاستی كوردستان و عێراق بەدەست بهێنم 
و ڕێكۆردێكی نوێ بەناوی خۆم تۆمار بكەم.

هاوكاریتان  سلێمانی  پێشمەرگەی  *یانەی 
دەكەن؟

-بەڵ������ێ سوپاس������یان دەكەی������ن، كەهاوكاری 
بەردەوامی ئێمە ئەوانن، تەواوی پێداویستیەكانیان 

بۆمان دابین كردووە.
*لەهەڵبژاردەی عێراق داواكرابووی؟

-بەڵێ بەڵام وازم هێنا، نەمتوانی بەش������داربم 
لەگەڵ هەڵبژاردەی عێراق.

* بیرت لەوە نەكرۆدتەوە یانەی پێش������مەرگە 
جێبهێڵیت؟

پێش������مەرگە زۆر  -نەخێر، چونك������ە یانەی 
ه������اوكاری ئێم������ەی ك������ردووە ئ������ەوان ئێمەیان 
پێگەیاندووە، بەهیوای ئەوەم لەگەڵ ئەم یانەیە 

ئەنجامی باشتریش بەدەست بهێنم.
*ئەگەر شتێكت ماوە؟

-س������وپاس بۆگۆڤاری گوڵانی خۆشەویست 
بەهی������وای ئ������ەوەم گرنگی زیاتر بەئاس������ت و 

تواناكانی وەرزشكارە ئافرەتەكان بدات.

 یەكێك لەیاریزانە هەرە 
بەتواناكانی عێراق و یەكێكە لەو یاریزانە 

كوردانەی كە توانیویەتی جێ پەنجەی لەگەڵ 
یانەكەی دیاربێت لەپاڵەوانێتیەكانی دەرەوە لەیاری 

هاویشتنی قورسیای رم و قورس، ناوبراو لەدایكبووی 
ساڵی 1996ی شاری سلێمانیە و لەهەمان كاتیشدا 
لەیانەی پێشمەرگەی سلێمانی یاری دەكات، قوتابی 

پەیمانگای وەرزشیە لەقۆناغی یەكەم، ئێمەش 
لەنزیكەوە ئەم دیمانەیەمان 

لەگەڵی ئەنجامدا.

كانیاو یاسین:

گەورەترین كێشە نەبوونی یاریگای 
تایبەت و پێداویستیەكانە 
لەیاریی گــــۆڕەپان و مەیدان

وەكو بەرنامەی ساڵانەی خۆی و بەمەبەستی 
زیاتر خزمەتكردنی یاری زۆرانبازی لەشارەكانی 
كوردستان، یەكێتی زۆرانبازی كوردستان بڕیارە 
س������بەی سێش������ەممە لەهۆڵی یان������ەی ئارارات 
لەهاوینەهەواری پیرم������ام پاڵەوانێتی زۆرانبازی 
یانەكانی كوردستان لەهەردوو جۆری سەربەست و 
ڕۆمانی لەئاستی پێشكەوتوان ئەنجام بدرێت، لەم 
بارەشەوە یەكێتی ناوەندی زۆرانبازی كوردستانیش 
ئامادەكاری باش������ی كردووە بۆس������ەركەوتنی ئەم 
پاڵەوانێتی������ە كە ماوەی س������ێ ڕۆژ دەخایەنێ و 
پێش������بینی دەكرێت ڕێژەیەك������ی زۆر لەیانەكانی 
شارەكانی كوردستان بەش������داری لەم پاڵەوانێتیە 
بكەن. جێ������گای ئام������اژە پێكردنە ش������ارەكانی 
كوردستان گرنگی زۆر بەیاری زۆرانبازی دەدەن 

لەسەر ئاستی یانەكانی عێراق.

بەسەرپەرش������تی یەكێت������ی ناوەندی تێنس������ی 
سەرمێزی كوردستان و بەهاوكاری لقی دهۆكی 
یەكێتیەكە لەشاری دهۆك لەهۆڵی یانەی دهۆك 
قۆناغی یەكەمی هەردوو خولی تۆپی سەرمێزی 
كوڕان و كچانی یانەكانی كوردس������تان بۆئاستی 
یانە پلە نایابەكان بەڕێوەچوو، لەپاڵەوانێتیەكەشدا 
لەیانەكانی )سلێمانی،  لەئاستی كوڕان هەریەك 
پێشمەرگەی س������لێمانی، برایەتی، ئەكاد، قەڵا، 
س������یروانی ن������وێ، هەڵەبجە، ئاش������تی، دهۆك، 
سۆلاڤ( لەئاستی كچانیش هەریەك لەیانەكانی 
)ئ������ەكاد، برایەتی، ئاكرێ، دهۆك، ش������ەقڵاوە، 
ئافرۆدێت،  س������ەرچنار،  پێشمەرگەی سلێمانی، 
سەنحاریب، زێرەڤانی، ئامێدی، كەركوك، كەیوان، 

فەتاتی كەركوك(بەشداربوون، دوای ئەنجامدانی 
چەندین ی������اری بەهێز لەنێ������وان یاریزانانی تیپە 
بەش������داربووەكان كە ماوەی سێ ڕۆژی خایاند، 

ئەنجامی كۆتایی بەم شێوەیەی خوارەوەبوو.
ئاستی كوڕان

1-یانەی پێشمەرگەی سلێمانی
2-یانەی برایەتی
3-یانەی سلێمانی

ئاستی كچان
1-یانەی پێشمەرگەی سلێمانی

2-یانەی شەقڵاوە
3-یانەی دهۆك

3-یانەی ئافرۆدێت

سواری  پاس������كیل  یەكێتی  بەسەرپەرش������تی 
كوردس������تان و بەهاوكاری لقی دهۆكی یەكێتی 
پاسكیل سواری و بە بەشداری 15یانەی هەریەك 
لەیانەكانی هەولێر و دهۆك و سلێمانی و كەركوك، 
لەشاری دهۆك لەسەر ڕێگای شێخان –دهۆك 
پاڵەوانێتی پاسكیل سواری یانەكانی كوردستان 
بۆماوەی دوو ڕۆژ بۆهەردوو ئاس������تی كوڕان و 
كچان بەڕێوەچوو، لەپاڵەوانێتیەكەشدا یاریزانانی 
بەشداربوو توانیان ئاستێكی بەرز پێشكەش بكەن 
و ئەنجامی كۆتاییش بەمشێوەیەی خوارەوەبوو.

ئاستی كچان
1-برایەتی
2-نەورۆز
2-دووكان

ئاستی كوڕان
1-هەولێر

2-سۆلاڤ
3-برایەتی

پاڵەوانێتی پاسكیل سواری یانەكانی كوردستان ئەنجامدرا

سبەی پاڵەوانێتی 
زۆرانبازی یانەكانی 

كوردستان ئەنجام دەدرێت

بردنەوەی پێشمەرگەی سلێمانی لەكوڕان وكچان 

پاڵەوانییەتی ویمبلدۆن. مێژووێكی پڕشنگدار بۆ فیـــــــــــــــــــــــــــــــــدرەر و سیرینا
لە شاری لەندەن یارییەكانی پاڵەوانییەتی ویمبلدۆن 2012 لە یاری تێنسی سەر زەوی سێیەمین 
پاڵەوانییەتی گراند سلام كۆتایی هات و هەردوو ئەستێرەی سویسری رۆجەر فیدرەر لەسەر ئاستی 
پیاوان و كچە ئەس������تێرەی ئەمریكی س������یرینا ویایامز لەسەر ئاستی كچان نازناوەكەیان بەدەست 
هێنا، لە یاری كۆتایی ئافرەتاندا كچە یاریزانی ئەمریكی س������یرینا ویلیامز بۆ جاری پێنجەم 
نازناوەكەی بەدەس������ت هێن������ا دوای ئەوەی توانی لە كچە یاریزانی پۆلەندی ئەنیس������كا 
رادڤەنیس������كا بباتەوە بە ئەنجامی دوو كۆمەڵە بەرامبەر بە كۆمەڵەیەك، ئەنجامی 
كۆمەڵەكان ) 6*1، 5*7، 6*2 ( بوو یۆ سیرینا ویلیامز، سیرینا بەم سەركەوتنە 
گەیشتە پلەی چوارەمی ریزبەندی باشترین كچە یاریزانانی جیهان بە كۆكرنەوەی 
7360 خاڵ و س������ەڕەرای دۆراندنی رادڤەنیسكا گەیشتە پلەی دووەمی جیهان بە 

كۆكردنەوەی 8530 خاڵ .
لە یاری كۆتایی پیاواندا، یاریزانی سویسری رۆجەر فیدرەر رووبەرووی یاریزانی 
بەریتان������ی ئەن������دی مۆرای بۆوە كە بە هی������وای ئەوە بوو ببێت������ە یەكەم یاریزانی 
بەریتانی لە ماوەی 76 ساڵدا ئەم نازناوە بەدەست بهێنێت، بەڵام ئەستێرەی سویسری 
مێژووێكی پڕش������نگداری تۆمار كرد و بۆ جاری حەوتەم نازناوەكەی بەدەست هێنا 
دوای ئ������ەوەی لە یاری كۆتایی بە ئەنجامی س������ێ كۆمەڵە بەرامبەر بە كۆمەڵەیەك 
لە ئەندی مۆرای ب������ردەوە، ئەنجامی كۆمەڵەكان ) 4*6، 7*5، 6*3، 6*4 ( بوو 
لە بەرژەوەندی فیدرەر، بەم دەسكەوتە فیدرەر 17 مین نازناوی گراند سلامی بەدەست 

یەكێتی تۆپی پێی فەرەنس������ا بە فەرمی راهێنەری تازەی هەڵبژاردەی فەرەنسا 
دیدی دیش������امبی پێش������ەكەش بە دەزگاكانی راگەیاندن كرد بۆ ئەوەی ش������وێنی 
راهێنەری پێشوو لۆران بلان بگرێتەوە كە لەدوای تەواو بوونی یارییەكانی یۆرۆی 
2012 وازی لە ئەركەكەی هێنا، دیش������امبی ل������ە كۆنگرەیەكی رۆژنامەوانییدا 
گەش������بینی خۆی بە داهاتووی هەڵبژاردەی وڵاتەكەی دەڕبڕی و رایگەیاند كە 
ئەركی سەرەكی گەیاندی هەڵبژاردەی كەڵەشێرەكانە بۆ مۆندیالی بەرازیل 2014، 
لە هەمان كاتدا ئاگاداری یاریزانەكانی كردەوە كە درێس������ی هەڵبژاردەی 
فەرەنسا ش������ەرەفێكی گەورەیە بۆ هەر یاریزانێك كە بەرگری 
لێدەكات و گوتی : من هەڕەشە لە هیچ یاریزانێك ناكەم، 
من متمان������ەم بە هەموو یاریزانێك هەیە، بەڵام ئێس������تا 
تۆپی پێی فەرەنسا لە بارودۆخێكدایە كە هەڵە لە لایەن 

یاریزانەكان قەدەغەیە.
دیشامبی ئەوەشی راگەیاند كە چاوەڕێی بڕیارەكانی 
لیژنەی س������زاكان دەكات دەربارەی ئەو چوار یاریزانەی 
كە لە ژێر لێپرس������ینەوەدان بە هۆی هەڵسوكەوتیان لە 
یارییەكانی یۆرۆدا كە بریتی بوون لە یاریزانان س������ەمیر 
نەسری و جیریمی مینیز و یان مفێلا و حاتم بن عەرەفە، 
دەربارەی پابەندبوونی یاریزانەكانی هەڵبژاردەی فەرەنس������ا 
دیش������امبی گوتی : ئەگەر هەر یاریزانێ������ك بۆ هەڵبژاردەی 
فەرەنس������ا یاری بكات ئەوە شەرەفێكی گەورەیە جا یەك یاری 
ئەنجام دابێت یان 50 یاری، ئەوانە ئەركیان لەس������ەر شانە و 
پێویس������تە پابەندبن بە رێنماییەكان بۆ ئەوەی نمونە بن بۆ 

یاریزانەكانی دیكە.
لە كۆتاییدا دیش������امبی گوتی: من یاریزانەكان 
هەڵدەبژێرم پێ������ش هەفتەیەك لە ئەنجامدانی یاریە 
دۆس������تانەكەمان بەرامبەر هەڵبژاردەی ئۆرگوای 

لە 15ی مانگی ئابی داهاتوو.

دیدی دیشامبی راهێنەری داهاتووی 
هەڵبژاردەی فەرەنسا گەشبینە

یانەی ریال مەدرید پاڵەوانی خولی ئیس������پانیا خش������تەی یارییە دۆستانەكانی 
ئاش������كراكرد وەك قۆناغ������ی خۆئامادەك������ردن پێش دەس������تپێكردنی وەرزی تازەی 
لالیگا، یانەی ش������اهانە پێنج یاری دۆستانە ئەنجام دەدات كە زۆربەیان لە وڵاتی 
ئەمریكایە، یەكەم یاری لە رۆژی 2012/7/27 دەبێت بەرامبەر یانەی بەنفیكای 
پورتوگالی لە ش������اری لیشبۆنە، دواتر یانەی ریال مەدرید بەرەو وڵاتی ئەمریكا 
بەڕێ دەكەوێت بۆ سازدانی ئۆردوگایەكی مەشق و راهێنان . لە ئەمریكا یانەی 
ریال مەدرید لە ش������اری كالیفۆرنیا رووبەرووی یانەی لۆس ئەنجلۆس گەلاكسی 
ئەمریك������ی دەبێتەوە لە رۆژی 2012/8/2، دواتر یان������ەی ریال مەدرید بەرامبەر 
یانەی س������انتۆس لاگۆنای مەكس������یكی یاری دەكات لە رۆژی 2012/8/5 لە 
ش������اری لاس فیگاس و ل������ە رۆژی 2012/8/8 لە یاریگای یانكی لە ش������اری 
نیۆیۆرك هەردوو یانەی ریال مەدرید و ئەی س������ی میلانی ئیتالی لە یارییەكی 
لوتكە بەیەك دەگەن، دوا یاریش لە رۆژی 2012/8/11 دەبێت لە بەرامبەر یانەی 
گلاس������كۆ سیلتكی ئوسكوتلەندی لە ش������اری فیلادیڤیا . لە دوای تەواو بوونی 
ئەم یارییانە یانەی ریال مەدرید دوو یاری كلاس������یكۆ بەرامبەر یانەی بەرشلۆنە 
ئەنجام دەدات لە س������ەر جامی س������وپەری ئیسپانی یەكەمیان لە یاریگای كامپ 
نو لە رۆژی 2012/8/22، دووەمیان لە یاریگای س������انتیاگۆ بەرنابیۆ لە رۆژی 
2012/8/29 .  شایانی باس������ە یاریزانانی هەڵبژاردەی ئیسپانیا ئیكەر كاسیاس 
و س������ێرجیۆ رامۆس و زاڤی ئەلۆنزۆ و ئەلڤارۆ ئەربیلوا و رائول ئەلبیۆل بەشداری 
لەم یارییانە ناكەن چونكە راهێنەر جۆزی مۆرینهۆ پشووی زیاتری پێداون دوای 

ئەوەی نازناوی یۆرۆی 2012 یان بەدەست هێنا .

ریال مەدرید پێنج یاری دۆستانە 
ئەنجام دەدات

پاڵەوانییەتی ویمبلدۆن. مێژووێكی پڕشنگدار بۆ فیـــــــــــــــــــــــــــــــــدرەر و سیرینا

هێنا كە ژمارەیەكی پێوانەییە، هەروەها فیدرەر بەم سەركەوتنە گەڕایەوە 
پلەی یەكەمی باشترین یاریزانانی جیهان بە كۆكردنەوەی 11075 خاڵ، 
ل������ەو كاتەی مۆرای لە پلەی چوارەم مای������ەوە بە كۆكردنەوەی 7460 
خاڵ، هەردوو یاریزان رۆجەر فیدرەر و سیرینا ویلیامز خەڵاتی یەكەمیان 

وەرگرت كە بریتی بوو لە یەك ملیۆن یۆرۆ.

یاریزانی هەڵبژاردەی مالی سیدۆ كیتا بووە یەكەم یاریزان یانەی بەرشلۆنە 
بەجێدەهێڵێت لە هاوینی 2012، لە دوای چوار س������اڵ یاریكردن لە یانەی 
بەرشلۆنە وبەدەستهێنانی 14 نازناو یاریزان سیدۆ كیتا بڕیاریدا كۆتایی بە 
بۆندەكەی بهێنێت و پەیوەندی بە یانەی دالیانی چینی بكات، س������ەرۆكی 
یانەی بەرش������لۆنە ساندرۆ رۆسیل سوپاسی س������یدۆ كیتای كرد و هیوای 

سەركەوتنی بۆ خواست لە ژیانی وەرزشی داهاتوویدا، 
لەلایەن خۆیەوە سیدۆ كیتا لە لێدوانێكدا بۆ 

رۆژنامەی لیكیبی فەرەنس������ی گوتی : 
بە هیچ شێوەیەك یانەی بەرشلۆنە لەبیر 

ناكەم و ئەو كاتانەم هەردەم لە یاد دەبێت كە 
لە ناو یاریگای كامپ نو یارییم دەكرد .

دەربارەی هۆكاری رۆیش������تنی لە یانەی بەرشلۆنە، سیدۆ كیتا گوتی : 
تەنها پارە هۆكار نەبووە لە بڕیاری رۆیش������تنم، بەڵكو من بە هیوای ئەوەم 

نازناوی زیاتر لەكەش و هەوایەكی دیكە بەدەست بهێنم .
ب������ە پێی راپۆرتە هەواڵەكان بۆندی یاریزان س������یدۆ كیتا لەگەڵ یانەی 

دالیان دەگاتە 14 ملیۆن یۆرۆ .

سیدۆ كیتا : 
یانەی بەرشلۆنە لە بیر ناكەم

س������ێر ئەلێكس فێرگس������ۆن راهێنەری یانەی مانچستەر یونایتد 
دووەمی خولی ئینگلنەرا خۆش������حاڵی خۆی دەڕبڕی بە رۆیشتنی 
یاریزان دیدی درۆگبا لە یانەی چێلسی و پەیوەندیكردنی بە یانەی 
شەنگەهای ش������ینهوا لە خولی چین، فێرگسۆن لە لێدوانێكیدا بۆ 
رۆژنام������ەی )زە بیبۆل(ی ئینگلیزی گوتی : من بە راش������كاوانە 
دەڵێم رۆیش������تنی یاریزان درۆگبا لە یانەی چێلسی هەواڵێكی زۆر 
دڵخۆش������كەر بوو بۆ ئێمە چونكە سەرچاوەی مەترسی یانەی بلوز 
بوو، گۆڵێكی زۆر جوانی لە یاری كۆتایی خولی یانە پاڵەوانەكان 
لە بەرامب������ەر یانەی بایرەن میونیخ تۆمارك������رد، بە بۆچوونی من 

درۆگبا رۆڵی سەرەكی هەبوو لە بەدەست هێنانی نازناوەكە .
فێرگس������ۆن لە درێژەی لێدوانەكەیدا ستایش������ی ئاس������تی یاریزان 
درۆگبا كرد و لەهەمان كاتدا گومانی لە توانای یانەی چێلس������ی 
كرد كە بتوانێت بەردەوام بێت لە ململانێكردن لەس������ەر نازناوەكان لە 
دوای رۆیشتنی یاریزان درۆگبای تەمەن 34 ساڵ كە بە یەكێك لە 

كۆڵەكەكانی یانەی چێلسی وەسفكرد .
شایانی باسە یاریزان دیدی درۆگبا 

بۆ م������اوەی 8 وەرز لەگەڵ یانەی 
چێلس������ی یاری كردووە و س������ێ 
جار نازن������اوی خولی ئینگلتەرا 
و جارێكیش نازناوی خولی یانە 
بەدەست  ئەوروپای  پاڵەوانەكانی 

هێناوە .

فێرگسۆن بە رۆیشتنی
 درۆگبا خۆشحاڵە

كۆمپانیای “NIM” بۆ بازرگانیی ئۆتۆمبێل 
و بریكاری س������ەرەكیی لۆگۆی بازرگانیی كیا 
لەهەرێمی كوردس������تان، پاڵەوانێتیی فوتساڵی بۆ 
تیپە میللییەكان لەهەرێمی كوردس������تان بۆ ساڵی 
2012 بەس������ەركەوتوویی كۆتای������ی پێهێن������ا، بە 
بردن������ەوەی تیپی »چیا« كە نازناوەكەی لەنێوان 
52تیپ لەهەولێر و س������لێمانی و دهۆك بەدەست 
هێن������ا و بەم ش������ێوەیە بووە پاڵەوان������ی خولەكە و 
پاڵەوانی فەرمیی هەرێمی كوردس������تان بۆ تۆپی 

پێ.
ب������ۆ ڕێزلێن������ان لەتیپ������ی »چیا«ی ب������راوە، 
كۆمپانیای “NIM”لەسەر ئەركی خۆی شەش 
ئەندامی تیپەكەی برد بۆ سەیركردنی یاریی پێش 
كۆتایی پاڵەوانێتیی نەتەوەكانی ئەوروپای 2012 
كە لەنێوان هەردوو هەڵبژاردەی ئەڵمانیا و ئیتاڵیا 
بوو و پۆڵەندە میوانداریی كرد لەس������ەر یاریگەی 

 یەكێتی تۆپی بالەی كوردستان خولێكی 
ب������ۆ ئەو یانانە كردەوە كە ڕكابەری لەس������ەر 
مانەوەیان لەخولی بژاردەی كوردستان دەكەن، 
كە لەش������ەش یان������ە پێكهاتب������وون، ئەوانیش 
ئەكاد،  )س������ۆلاڤ،  لەیانەكانی  هەریەك������ە 
دەروازەی ڕاپەرین، هێرش، شەقڵاوە، جیهان( 
دوای ڕكابەرییەكی حەفت ڕۆژی، كە گشت 
یارییەكان لەهۆڵی داخ������راوی یانەی ئەكاد 
بەڕێوەچوو، بەفەرمی هەردوو یانەی جیهان 
و دەروازەی ڕاپەری������ن دابەزین������ە خولی پلە 
یەكەكانی كوردستان بۆ تۆپی بالە لەوەرزی 
داهاتوو. جێگەی باس������ە یارییەكانی خولی 
بژاردەی كوردس������تان بۆ دەستنیش������انكردنی 

پاڵەوانی كوردستان درێژەی هەیە.

پاڵەوانی كوردستان گەشتێكی بۆ وڵاتی پـــــــــــــــــــــــۆڵەندە ئــەنجام دا

بەحركە بووە پاڵەوانی تایكواندۆی ناوەندە 
وەرزشییەكانی پارێزگای هەولێر

هەفت������ەی ڕابردوو لەپاركی من������ارە، پاڵەوانێتی 
تایكواندۆی ناوەندە وەرزشیەكانی سنووری پارێزگای 

هەولێر ئەنجام درا.
ئ������ەم پاڵەوانێتیە م������اوەی )2( ڕۆژی خایاند و 
)9( ناوەندی وەرزش������ی سنووری پارێزگای هەولێر 
بەش������داریان تێدا كرد، كە تیای������دا ناوەندی وەرزش و 
لاوان������ی بەحركە پلەی یەكەمی و ناوەندی وەرزش و 

لاوانی بنەسڵاوە پلەی دووەمی بەدەستهێنا.
بەڕێوەب������ەری وەرزش و لاوان������ی هەولێر )تاهیر 
سابیر( لەلێدوانێكیدا گوتی: ئەمساڵ خۆشبەختانە 
وەرزش������ییەكان  ناوەندە  تایكوان������دۆی  پاڵەوانێت������ی 
بەسەركەوتوویی ئەنجامدرا و ئاستی ناوبژیوانان تا 
ڕادەیەكی باش سەركەوتوو بوو، پێش دەستپێكردنی 

بۆ  دەرهێنا  پاڵەوانیەتیەك������ە چەند ڕێنماییەكم������ان 
ئەوەی سەرجەم ناوەندەكان پابەندی ڕێنماییەكان بن، 
بەڵام مەسەلەی یاری پێكردنی یاریزانانی دەرەوەی 
ناوەندەكان بۆ ناوەندە وەرزش������ییەكانی خۆیان، بەپێی 
ئەو ناڕەزاییانەی كە لەلایەن ڕاهێنەرەكان پێشكەش 
بەلیژن������ەی سەرپەرش������تی پاڵەوانیەتیەكە دەكرێت، 
بەپێچەوانەوە هەر ش������تێك لەمبارەی������ەوە بۆ لیژنەكە 
دووپ������ات ببێتەوە كە ناوەندە وەرزش������ییەكان یاریزانی 
دەرەكییان هێناوە، ئەوا بەپێی یاس������او ڕێنامییەكان 

سزا دەدرێن.
جێگەی باس������ە هەریەكە لەناوەندەكانی )هەولێر، 
عەن������كاوە، دارەتوو، بنەس������ڵاوە، بەحركە، س������ۆران، 

ڕواندز، قوشتەپە، خەبات( بەشداریان تێدا كردبوو.

دەروازەی ڕاپەرین و جیهان 
دابەزینە خولی پلە یەكەكانی 

كوردستان بۆ تۆپی بالە

نیش������تمانی، ئەم������ە جگە لەوەی ك������ە خەڵاتی 
ڕێزلێنانیان پێ بەخشرا بۆ ئەو ئاستە بەرزەی كە 
لەخولەكەدا پێشكەش������یان كرد و سەری تیپەكەیان 

بەرز كردەوە.
ب������ەم بۆنەی������ەوە نیه������اد زەكەریا س������ەرۆكی 
كۆمپانیای “NIM” بۆ بازرگانیی ئۆتۆمبێل، 
بریكاری باوەڕپێكراوی كیا لەكوردستانی عێراق 
خۆشحاڵیی خۆی دەربڕی بەو سەركەوتنەی كە 
چالاكییەكان������ی خولەكە بەخۆی������ەوە بینی و بووە 
مایەی سەرنجڕاكێشان لەسەرەتاوە تاكو ئاهەنگی 
كۆتای������ی، هەروەه������ا ئام������اژەی بەئامادەبوونی 
بەرچ������اوی جەماوەر كرد لەخولەك������ەدا، ئەمەش 
ئەوە دەگەیەنێت كە ڕێكخس������تنی پاڵەوانێتییەكە 
سەركەوتوو بوو لەبوارەكانی بەڕێوەبردن و هونەری 

و دادوەری و ئەوانی دیكە.
لەلایەكی دیكەوە زانا حەس������ەن سادق یەكێك 

لەیاریزانانی تیپی چیا گوتی: زۆر خۆشحاڵ 
بووین بەو گەش������تەی كردمان ب������ۆ پۆڵەندە و 
لەوەش خۆشتر ئەوە بوو كە ئامادەی یارییەكی 
گەورە بووین لەئاس������تی ه������ەردوو هەڵبژاردەی 
ئیتاڵیا و ئەڵمانیا، هەروەها سوپاس������ی خۆمان 
ئاراس������تەی كۆمپانیای “NIM” كرد كە ئەم 
هەلەی بۆ پاڵەوانی كوردس������تان ڕەخساند تاكو 

سەردانی وڵاتێكی ئەوروپی بكات.
بەهەمان شێوە یاد كەمال یاریزانێكی دیكەی 
هەم������ان تیپ ڕایگەیاند، خەون������م بەوە دەبینی 
ئامادەی یارییەكی لەو جۆرە ببم بەتایبەتی كە 
سەرجەم ئەس������تێرەكانی جیهانی لەخۆ گرتووە. 
سوپاس������ی كۆمپانیای “NIM” دەكەم و داوا 
دەك������ەم ئەم ج������ۆرە پاڵەوانێتیی������ە بكاتە كاری 
س������اڵانەی، تاكو ململانێ لەنێ������وان تیپەكانی 

كوردستان بەهێزتر ببێت.

پاڵەوانی كوردستان گەشتێكی بۆ وڵاتی پـــــــــــــــــــــــۆڵەندە ئــەنجام دا

هەفتەی ڕابردوو لەشاری دهۆك پاڵەوانێتی هەولێر دەستبەرداری چەند یاریزانێك دەبێت
گۆڕەپان و مەیدانی یانەكانی كوردستان لەسەر 
ئاس������تی لاوان بۆ كوڕان و كچان بەڕێوەچوو، 
لەم پاڵەوانێتیەدا لەسەر ئاستی كوڕان 13 یانە 
بەش������داریان كرد و لەس������ەر ئاستی كچان 10 
یانە بەشداریان كردبوو دوای ڕكابەرییەكی زۆر 
لەنێوان یانە بەشداربووەكان كوڕانی خانەقین و 
كچانی پێش������مەرگەی هەولێر توانیان نازناوی 
پاڵەوانێتیەكە بۆخۆیان مسۆگەر بكەن، ئەمەش 

ڕیزبەندی پاڵەوانێتیەكەیە.
لەسەر ئاستی كوڕان

1-خانەقین 120 خاڵ.
2-دهۆك 110 خاڵ.
3-سەورە 95 خاڵ.

4-پێشمەرگەی سلێمانی 92 خاڵ.
5- سێمێڵ 62 خاڵ.
لەسەر ئاستی كچان

1-پێشمەرگەی هەولێر 140 خاڵ.
2- پێشمەرگەی سلێمانی 114 خاڵ.

3- زاخۆ 102 خاڵ.

4- هەولێر 97 خاڵ.
جێگەی باسە یانە بەش������داربووەكان لەسەر 
ئاس������تی كوڕان بریتی بوون لە)پێشمەرگەی 
سلێمانی، دهۆك، س������ەورە، خانەقین، سێمێڵ، 
كفری، بەردەڕەش، س������یروانی نوێ، تلكیف، 

شێروانە، شێخان، خاك، لەیلان(.
لەس������ەر ئاس������تی كچان )زاخ������ۆ، هەولێر، 
هەولێر،  پێشمەرگەی  سلێمانی،  پێشمەرگەی 
بەردەڕەش، سەورە، كیوان، خانەقین،  شێروانە، 

فەتات كەركوك(.

دوای ئەوەی یان������ەی هەولێر لەوەرزی ڕابردوو 
توان������ی پلەی یەكەمی خولی نایابی كوردس������تان 
بەدەستبهێنێت، لەگەڵ تەواوبوونی خولەكە چەند 
یاریزانێكی یانەكە داوای وەرگرتنەوەی استغنایان 
لەیان������ەی هەولێر ك������رد، لەلێدوانێك������ی تایبەتدا 
س������ەمیر بابۆ ڕاهێنەری تیپ������ی دووەمی یانەی 
هەولێر گوت������ی: چەند یاریزانێك بەفەرمی داوای 
ڕۆیشتنیان لەیانەی هەولێر كرد بۆئەوەی لەڕیزی 
یانەكانی تری كوردستان یاری بكەن، ئێمەش وەكو 
ستافی ڕاهێنەرانی یانەكە بڕیارمان دا بەفەرمی 
دەستبەرداری ئەم یاریزانانە ببین، دەستبەرداربوون 
ل������ەم یاریزانانە مانای ئەوە نییە ئاس������تیان نزمە، 
بەپێچەوانەوە هەموویان یاریزانی ئاس������ت بەرزن و 
دەتوانن لەیانەكانی تری كوردستان شوێنی خۆیان 

لەپێكهاتەی سەرەكی تیپەكە بكەنەوە.

ئەمەش ئ������ەو یاریزانانەیە ك������ە یانەی هەولێر 
بەفەرمی دەستبەرداری بوون:

1-ئەمی������ر ئیس������ماعیل چووە ڕی������زی یانەی 
بروسك

2-توانا زوبێر چووە ڕیزی یانەی بروسك
3- دڵشاد ئەحمەد چووە ڕیزی یانەی ئاڵا

4- سەلام ئەحمەد
5- هاوڕێ زەیتۆ
6- ئاسۆ یەحیا

لەدرێژەی قسەكانیدا س������ەمیر بابۆ گوتی: تا 
ئێس������تا تەنیا یەك یاریزانم لەتیپی لاوانی یانەی 
هەولێر بۆ تیپ������ی دووەمی یانەكە سەرخس������تووە 
ئەویش یاریزان كرمانج قادر-ە و لەڕۆژانی داهاتوو 
بەفەرمی ناوی ئەو یاریزانانە ئاشكرا دەكەین، كە 

پێوەندییان بەیانەی هەولێر كردووە.

كوڕانی خانەقین و كچانی 
پێشمەرگەی هەولێر 

بوونە پاڵەوانی یانەكانی 
كوردستان بۆ گۆڕەپان و 
مەیدان لەسەر ئاستی لاوان


